
HUDUDLARNING IQTISODIY SALOHIYATINI 
INNAVATSION-INVESTITSION BOSHQARISH 

STRATEGIYASI VA MEXANIZMI (XORAZM 
VILOYATI MISOLIDA)

Maqsudova Malohatxon Maqsudovna
Urganch RANCH Texnologiya Universiteti 
24-01 Iqtisodiyot magistranti
ORCID: 0009-0007-3012-1873

Annotatsiya. Ushbu maqolada Xorazm viloyatining iqtisodiy salohiyatini oshirishda innovatsion-investitsion boshqaruv 
strategiyasini ishlab chiqishning ahamiyati tahlil qilinadi. Hudud iqtisodiyotini innovatsion va investitsion loyihalar orqali 
jadal rivojlantirish, makroiqtisodiy barqarorlikni ta’minlash yo‘nalishlari yoritiladi. Shuningdek, mavjud resurslardan samarali 
foydalanish, ilg‘or texnologiyalarni joriy etish va xorijiy investitsiyalarni jalb etish orqali hududning raqobatbardoshligini 
oshirish bo‘yicha strategik mexanizmlar taklif etiladi.

Kalit soʻzlar: Iqtisodiy salohiyat, innovatsion-investitsion boshqaruv, strategiya, makroiqtisodiy barqarorlik, resurslardan 
samarali foydalanish, yangi texnologiyalar, xorijiy investitsiyalar, raqobatbardoshlik, hududiy rivojlanish.
Abstract. This article examines the importance of developing an innovation–investment management strategy to 
enhance the economic potential of the Khorezm region. It explores the key directions for accelerating regional economic 
development through innovative and investment projects, as well as ensuring macroeconomic stability. The study also 
proposes strategic mechanisms for improving the region’s competitiveness by effectively utilizing existing resources, 
introducing new technologies, and attracting foreign investment.

Key words: Economic potential, innovation–investment management, strategy, macroeconomic stability, efficient use of 
resources, new technologies, foreign investment, competitiveness, regional development.
Аннотация. В данной статье анализируется значение разработки инновационно-инвестиционной стратегии 
управления для повышения экономического потенциала Хорезмской области. Рассматриваются направления 
ускоренного развития региональной экономики за счёт инновационных и инвестиционных проектов, а также 
обеспечения макроэкономической стабильности. Кроме того, предлагаются стратегические механизмы 
повышения конкурентоспособности региона посредством эффективного использования ресурсов, внедрения 
новых технологий и привлечения иностранных инвестиций.

Ключевые слова: Экономический потенциал, инновационно-инвестиционное управление, стратегия, 
макроэкономическая стабильность, эффективное использование ресурсов, новые технологии, иностранные 
инвестиции, конкурентоспособность, региональное развитие.

K I R I S H
Hozirgi globallashuv jarayonlarining chuqurlashuvi va jahon iqtisodiyotidagi o‘zgarishlar O‘zbekiston 

iqtisodiyoti hamda uning hududlari oldiga yangi vazifalarni qo‘ymoqda. Iqtisodiy munosabatlarning 
murakkablashuvi, raqobatning kuchayishi va resurslardan samarali foydalanish zarurati hududiy rivojlanish 
strategiyasiga yangicha yondashuvlarni talab etmoqda. Shu nuqtai nazardan, barqaror hududiy iqtisodiy o‘sishni 
ta’minlash, yangi iqtisodiy o‘zgarishlarni to‘g‘ri tushunish hamda ularni boshqarish mexanizmlarini shakllantirish 
bugungi kunning dolzarb masalalaridan biri sanaladi.

Xorazm viloyati misolida olib qaralganda, hududning iqtisodiy salohiyatini oshirishda agrar va sanoat 
sohalariga innovatsion-investitsion iqtisodiy mexanizmlar orqali yangicha tus berish, ya’ni investitsiyalar orqali 
hudud muhitini yaxshilash muhim o‘rin tutadi. Shu bilan birga, kichik biznes va xususiy tadbirkorlikni qo‘llab-
quvvatlash orqali aholi bandligini ta’minlash va daromadlarni oshirish imkoniyati yaratilmoqda.

Shu sababli Xorazm viloyati iqtisodiyotini innovatsion-investitsion boshqaruv strategiyasi asosida 
rivojlantirish hududning raqobatbardoshligini kuchaytirish, iqtisodiy barqarorlikni mustahkamlash va barqaror 
o‘sishga erishishda muhim omil sifatida qaraladi.

M A V Z U G A  O I D  A D A B I Y O T L A R  S H A R H I
Hududlarning iqtisodiy salohiyatini innovatsion-investitsion boshqarish strategiyasi va mexanizmlariga 

turli davrlarda turlicha ta’riflar berilgan. Nazariy va global tadqiqotlarda Michel E. Porterning The Competitive 
Advantage of Nations (1990) asarida klasterlar va raqobat ustunligi nazariyasi ilgari surilgan bo‘lib, unda 
hududiy raqobat va tarmoqlarni (cluster) rivojlantirish g‘oyalari mintaqaviy strategiyalar, tarmoq hamda qo‘llab-
quvvatlovchi sanoatlarni uyg‘unlashtirish uchun klassik nazariy asos sifatida ta’riflangan. Xorazm uchun klaster 
yondashuvi (masalan, agroklasterlar) strategik jihatdan foydali ekani haqidagi fikrlar keltirilgan [1].

Shu bilan birga, Philip Cooke tomonidan taqdim etilgan Regional Innovation Systems (1992 va keyingi 
ishlari) konsepsiyasi ham muhim ahamiyat kasb etadi. Unda hududdagi firmalar, ilmiy-ta’lim muassasalari va 
davlat boshqaruv organlari o‘rtasidagi o‘zaro aloqalar orqali innovatsiyalarni rag‘batlantirishga doir nazariya 
ilgari surilgan [2].

World Bank va ADB tomonidan tayyorlangan Uzbekistan Agriculture Modernization Project (2020) loyiha 
hujjatlarida O‘zbekiston qishloq xo‘jaligini modernizatsiya qilish bo‘yicha xalqaro loyihalar, agro-logistika 
markazlari (shu jumladan Xorazmda rejalashtirilgan va amalga oshirilgan hamkorliklar) investitsiya va 
infratuzilma yo‘nalishlari uchun muhim ahamiyatga ega ekanligi ta’kidlangan [3].

Mahalliy olimlarimiz ham ushbu yo‘nalishda tadqiqotlar olib borganlar. Jumladan, Almardonov M.I.ning 
Hududlarning iqtisodiy salohiyatini innovatsion-investitsion boshqarish strategiyasi va mexanizmlari mavzusidagi 
ilmiy ishlari hududiy innovatsion-investitsion boshqaruvning milliy nazariy asoslarini hamda hududlar darajasida 
qo‘llanilishi mumkin bo‘lgan mexanizmlarni taklif etadi. Xorazm kabi hududlarda strategik yo‘nalishlarni tahlil 
qilish uchun nazariy baza shakllantirilgan.

Shuningdek, Regional Investment Analysis: A Panel Data Evidence from Uzbekistan – M. Y. Bakhrovna 
(2024-yil) tomonidan yozilgan maqolada O‘zbekistonning hududiy investitsiya potensiali panel ma’lumotlar 
asosida baholangan, viloyatlararo investitsion farqlar va ularga ta’sir qiluvchi omillar aniqlangan hamda Xorazm 
uchun investitsiya yo‘nalishlari bo‘yicha metodologik ko‘rsatmalar berilgan [4].

Ruzmetov B.ning Regional Features of Investment Activeness in the Republic of Uzbekistan nomli 
konferensiya maqolasida ham hududlar bo‘yicha investitsiya faolligi dinamikasi va statistik tahlili keltirilgan [5].

Umuman olganda, ushbu qarashlar hududlarning iqtisodiy salohiyatini innovatsion-investitsion boshqarish 
strategiyasi va mexanizmlariga doir umumiy tushuncha hosil qilish imkonini beradi. Shu bilan birga, hozirgi 
globallashuv jarayonlari iqtisodiyotning turli sohalarini jadal rivojlantirishni talab etmoqda. Zamonaviy iqtisodiy 
o‘sishga an’anaviy ishlab chiqarish hajmini oshirishdan ko‘ra ko‘proq innovatsion rivojlanish, iqtisodiyotni 
diversifikatsiya qilish va modernizatsiya qilish orqali erishish mumkin bo‘lib, bu iqtisodiy o‘sishni ta’minlashning 
eng muhim talablardan biri sanaladi.

T A D Q I Q O T  M E T O D O L O G I YA S I
Ushbu maqolada O‘zbekiston Respublikasi Prezidenti huzuridagi Statistika agentligi ma’lumotlari asosida 

statistik tahlil, taqqoslash usullaridan foydalangan holda Xorazm viloyatini iqtisodiy salohiyatini innavatsion-
investitsion boshqarish strategiyasi va mexanizmi tahlil qilingan va shuning natijasida xulosalar va tavsiyalar 
keltirilgan.

T A H L I L  V A  N A T I J A L A R
Xorazm viloyati Respublikamizning iqtisodiy salohiyati qishloq xo‘jaligiga moslashgan hududi hisoblanadi. 

Hududda asosan g‘alla, meva-sabzavot yetishtirilib, an’anaviy qishloq xo‘jaligi tarmoqlari rivojlangan. Bu 
tarmoqlarni yanada rivojlantirish maqsadida hududga innovatsion-investitsion loyihalarni jalb qilish hudud 
iqtisodiyotini ko‘tarishga xizmat qiladi.

Bugungi kunda Xorazm viloyatining iqtisodiy o‘sishiga nazar tashlaydigan bo‘lsak, hudud bir qator iqtisodiy 
tarmoqlar orqali o‘sish nuqtalariga ega bo‘lib, bu o‘zgarishlarni sanoat, qishloq xo‘jaligi, qurilish va xizmatlar 
sohasida ko‘rish mumkin.

2024-yil moliyaviy yil yakunlariga ko‘ra, viloyat sanoat tarmog‘i 26 005,3 mlrd so‘mni tashkil etgan bo‘lib, 
bu o‘tgan yilga nisbatan 107,3 foiz o‘sishni bildiradi. 2025-yil yakunlari bo‘yicha iqtisodiy prognozlarga ko‘ra, 
sanoatning ulushi 30 228,5 mlrd so‘mni tashkil etishi kutilmoqda va bu 106,2 foiz o‘sishni anglatadi.

Qishloq xo‘jaligi tarmog‘ida ham o‘sish kuzatilgan. 2024-yil yakunida ushbu soha hajmi 31 233,5 mlrd 
so‘mni tashkil etgan bo‘lib, bu o‘tgan yilga nisbatan 104,0 foiz o‘sish demakdir. 2025-yil yakunida esa 34 797,0 
mlrd so‘mni tashkil qilishi prognoz qilinmoqda, iqtisodiy o‘sish 103,9 foiz bo‘lishi kutilmoqda.

Qurilish tarmog‘ida ham ijobiy dinamika kuzatilmoqda. 2024-yil yakunida qurilish ishlari hajmi 10 536,7 
mlrd so‘mni tashkil etib, 107,2 foiz o‘sishni ko‘rsatgan. 2025-yilda bu ko‘rsatkich 13 686,7 mlrd so‘mga yetishi, 
o‘sish sur’ati esa 107,5 foiz bo‘lishi kutilmoqda.

Shu bilan birga, xizmatlar sohasida ham sezilarli o‘sish qayd etilgan. 2024-yil yakuniga ko‘ra, xizmatlar 
hajmi 24 763,2 mlrd so‘mni tashkil etib, boshqa tarmoqlarga nisbatan yuqori – 117,2 foizlik o‘sishni ko‘rsatgan. 
2025-yil yakunida ushbu sohada 28 888,2 mlrd so‘m ko‘rsatkichiga erishilishi, iqtisodiy o‘sish esa 115,5 foiz 
bo‘lishi kutilmoqda.

1-jadval. Хorazm viloyatini 2025-yilda ijtimoiy-iqtisodiy rivojlantirishning asosiy maqsadli ko‘rsatkichlari

Asosiy tarmoqlar yillar kesimida
2024 yil yakunlari 2025 yil  (prognoz)

hajmi, mlrd so‘m o‘sish sur’ati, % hajmi, mlrd so‘m o‘sish sur’ati, %

Sanoat 26 005,3 107,3 30 228,5 106,2

Qishloq xo‘jaligi 31 233,5 104,0 34 797,0 103,9

Qurilish ishlari 10 536,7 107,2 13 686,7 107,5

Xizmat ko‘rsatish 24 763,2 117,2 28 888,2 115,5

Ushbu iqtisodiy o‘sishga erishish uchun o‘z navbatida viloyat tarmoq korxonalari va viloyat hokimligi bir 
qator investitsion loyihalarni amalga oshiriladi. Jumladan viloyatda loyiha tashabbuskorlari tamonidan jami 98 
ta loyiha maqsad qilingan bo‘lib, ushbu loyihalarini umumiy qiymati 3 533 413 mln so‘mni tashqil qiladi shu 
jumladan o‘z mablag’lari hisobidan 1 216 980 mln so‘m, bank krediti 818 402 mln so‘mni, xorijiy investitsiyalar 
105 700 ming dollr, xorijiy kredit liniyasi 101 200 ming dollrni tashkil qiladi. Bu esa viloyatdaki ishsizlik darajasiga 
ham bevosita ta’sir etmasdan qolmaydi viloyatdaki bo‘sh ish o‘rinlari soni 7 414 tani tashkil qiladi.

2-jadval. 2025-2026-yillarda Xorazm viloyatida tarmoq korxonalari va viloyat hokimligi mas’ulligida amalga 
oshiriladigan investitsiya loyihalari

Jami 98 ta loyiha Loyihaning 
umumiy 

qiymati, (mln 
so‘m)

shu jumladan:
Ish 
o‘rni 
soni

o‘z mablag‘i 
(mln so‘m)

bank 
krediti 

(mln so‘m)

xorijiy kredit 
liniyasi (ming 

doll.)

xorijiy 
investitsiya 
(ming doll.)

3 533 413 1 216 980 818 402 101 200 105 700 7 414

Shu bilan birgalikda, Xorazm viloyatida davlat-xususiy sheriklik shartlari asosida amalga oshiriladigan 
loyihalar mavjud ushbu loyihalar asossan chet-el investerlari bilan birgalikda amaga oshiriladigan loyihalar 
bo’lib jami loyihalarning qiymati 253 mln AQSH dollarini tashkil qiladi. Ushbu investitsiyalar asosan sog’liqni 
saqlash soxasi, maktabgacha va maktab ta’limi sohasi, madaniyat sohasi, ekologiya, atrof-muhitni muhofaza 
qilish soxasi, qishloq xo ‘jaligi sohasi, energetika sohasi va transport sohalariga yo’naltirilgan.

Viloyatni innovatsion loyihalarni ham qo‘llab quvvatlash maqsadidda chet-el kapitalini jalb etish ishlari olib 
borilmoqda. Xususan, viloyatda “O‘zbekiston – Xitoy texnoparki” maxsus sanoat zonasiga yer va uchastkalar 
ajratilgan. Bunday loyiha Xorazm viloyatining Qo‘shko‘pir tumanida bo‘lib bunda jami 175 ga yer maydonida 
maxsus sanoat zonasini innovatsion loyihalar asossida tashkil qilish maqsad qilib olingan.

X U L O S A  V A  T A K L I F L A R 
Xorazm viloyatining iqtisodiy salohiyati so‘nggi yillarda barqaror o‘sish tendensiyasini namoyon qilmoqda. 

Hududda sanoat, qishloq xo‘jaligi, xizmatlar va qurilish tarmoqlarida kuzatilayotgan iqtisodiy ko‘rsatkichlar 
viloyat miqyosida iqtisodiy faollikning ortib borayotganidan dalolat beradi. Xususan, 2024-yilda sanoat hajmining 
107,3 %, qishloq xo‘jaligining 104 %, xizmatlar sohasi 117,2 % ga o‘sishi hudud iqtisodiyotida diversifikatsiya va 
tarmoq o‘sish nuqtalarining mavjudligini ko‘rsatadi.

Biroq iqtisodiy o‘sishga qaramay, qator tizimli muammolar hali ham mavjud, xususan:
- qishloq xo‘jaligi to‘liq modernizatsiya qilinmagan;
- irrigatsiya tizimlari eskirgan, resurslardan foydalanish samarasiz;
- qishloq xo‘jaligi mahsulotlarini chuqur qayta ishlash yetarli emas;
- sanoatda diversifikatsiya yetarli darajada shakllanmagan;
- kimyo, elektronika, yengil sanoat kabi yuqori qo‘shilgan qiymatga ega tarmoqlar rivoji sust;
- innovatsion ekotizim yetarli shakllanmagan, texnoparklar faoliyati kengaymagan;
- investitsion loyihalarning ko‘lami ortmoqda, biroq tashqi va xususiy investitsiyalar ulushi hali past;
- davlat-xususiy sheriklik loyihalarining iqtisodiyotdagi ta’siri sekin shakllanmoqda.
Xorazm viloyatida 2025-2026 yillarda amalga oshirilishi rejalashtirilgan 98 ta investitsiya loyihasi, umumiy 

qiymati 3,5 trln so‘m, viloyat iqtisodiyotini tubdan modernizatsiya qilish uchun katta imkoniyat yaratadi. Ushbu 
loyihalarning amalga oshirilishi natijasida 7 414 yangi ish o‘rinlari yaratilishi kutilmoqda. Bundan tashqari, 
davlat-xususiy sheriklik asosida 253 mln dollarlik loyihalar, shuningdek “O‘zbekiston – Xitoy texnoparki”ning 
tashkil etilishi hudud iqtisodiyotini innovatsion transformatsiya sari olib chiqadi.

Shu asosda, Xorazm viloyati iqtisodiyotini innovatsion-investitsion boshqarish strategiyasi hududning 
raqobatbardoshligini oshirish, investitsion jozibadorlikni kuchaytirish va tarmoq modernizatsiyasini 
chuqurlashtirishga qaratilgan bo‘lishi zarur.

Shu bilan birgalikda, bir qator iqtisodiy tarmoqlarni yanada rivojlantirish ham zarur. Jumladan, qishloq 
xo‘jaligini modernizatsiya qilish, sanoatn diversifikatsiya qilish, innovatsion iqtisodiyotni rivojlantirish, investitsion 
muhitni yaxshilash, hududning iqtisodiy boshqaruv tizimini takomillashtirish, aholi bandligini oshirish va xizmatlar 
sektorini rivojlantirish.

